
SİSTEMİNİN TƏTBİQİ

Təşkilat aşağıdakılar üçün lazım olan müşahidə , ölçmə, təhlil və təkmilləşdirmə proseslərini palnlaşdırmalı və tətbiq etməlidir:
· Məhsulun uyğunluğunu gözləmək
· İSO 9000 keyfiyyət,İSO 14000 ətraf mühitin mühafizəsi ,OKSAS 18001 əməyin mühafizəsi və təhlükəsizliyi sisteminin uyğunluğunu təmin etmək
· Bu sistemin effektivliyini daima təkmilləşdirmək.
       KİS-in mütamadi təkmilləşdirilməsi və yaxşılaşdırılması: 
a) uyğunsuzluqların aradan qaldırılması  
b) proseslərin mühitdən və texniki avadanlığın növündən asılı dəyişdirilməsi və gələcək işlərdə tətbiq etmə
c) resursların təminatının dəyişdirlməsi
d) avadanlıqların texniki parametrlərinin dəyişdirilməsi
e) geofiziki ölçmələrdən irəli gələn dəyişmələrin izlənməsi və s.
Keyfiyyət sahəsində məqsədlərin ölçülə bilən olmasının nə demək olduğunu başa düşmək üçün “keyfiyyət sahəsində məqsədlər” anlayışına diqqət yetirək. Standartın tələbinə görə “keyfiyyət sahəsində məqsədlər - əldə olunan və ya keyfiyyət sahəsində can atılan məqsədlərdir ”. Məqsədə nail olmanın əsas göstəricisi həyata keçirilən tədbirlərin müvafiq nəticələr verməsidir. Beləliklə, məqsədə çatmanın yoxlanılma (nəzarət, qiymətləndirmə) imkanının mövcudluğu  onun ölçülə bilən olmasını mümkün edir. Daha dəqiq desək, keyfiyyət sahəsində nail olunması (nail olunma dərəcəsi) yoxlanıla bilən məqsədi ölçülə bilən məqsəd hesab etmək olar.
       Ən başlıcası odur ki, “Keyfiyyətin idarəedilməsi sistemi” bizlərə yuxarıdakıları öyrətməklə yanaşı, keyfiyyət sahəsində fasiləsiz araşdırmalarda təhsilin pilləli və çoxşaxəli inkişaf etməsi müəssisədə çalışan işçi heyətin əməyə, etibara, münasibətə, sosial-iqtisadi quruluşa, öz ölkəsinin taleyinə, onun keçmişinə, hal-hazırki potensial gücünə, gələcəyinə olan münasibətinin kökündən dəyişməyə imkan yaradacaqdır.
         Proseslərdə aparılacaq yaxşılaşdırmalar eyni zamanda nəticələrə müsbət istiqamətdə təsir edir bu mənada yaxşılaşdırmalar müvəqqəti deyil daimi olmalıdır.
Daimi yaxşılaşdırma müəyyən bir dövrdə müştəri razılığının artırılması və rəqabət qabiliyyətini yüksəltmək məqsədilə proseslərə istiqamətlənmiş, davam edən proses, zaman və texnologiyada inkişafı təmin etməyi və məsrəflərin azaldılmasını ifadə edən bir anlayışdır. Daima yaxşılaşdırmanın hədəfi nəticələr deyil proseslərdir. Əgər, müəssisədə həqiqətən yaxşılaşdırma işləri həyata keçirilirsə, əsas hədəf proseslər olmalıdır. 
     Daimi yaxşılaşdırmanın tədbiq edilməsində ən vacib vasitə Planlaşdır - Tədbiq Et - Nəzarət Et - Qarşısını Al adı verilən Deming tsiklidir. Bu tsikldə keyfiyyəti inkişaf etdirmək üçün əlaqəli vasitələrdən istifadə olunaraq mövcud tədbiqetmədəki yaxşılaşdırmalar planlanşdırılır. İkinci mərhələdə, planlaşdırılan yaxşılaşdırmalar tədbiq edilir. Nəzarət et mərhələsində, istənən yaxşılaşdırmalara nail olunub-olunmadığı yoxlanılır. Son mərhələ olan qarşısını al mərhələsində isə xətaların müəyyən edilməsi halında məhsulu yaxşılaşdırmaq üçün lazımlı fəaliyyətlərin görülməsi nəzərdə tutlur. Nəticə olaraq qarşısını al mərhələsi yaxşılaşdırmanın daimiliyini təmin etmək üçün son dərəcə əhəmiyyətli bir mərhələni meydana gətirmişdir. 
     Yaxşılaşdırmanı ifadə edən digər bir ünsür də Yaponların “KAİZEN” modelidir. Müəyyən bir zaman müddətində çoxlu kiçik addımlarla sürətli bir inkişaf tempini hədəfləyən Kaizen Fəlsəfəsi proseslərlə əlaqəlidir. Onun digər bir xüsusiyyəti də, hər kəsin iştirakını vacib bilməsidir. Kaizendə inkişaf daim və kiçik həcmlərdə olduğundan göstərdiyi təsirlər və dəyişikliklər də böyükdür. Kaizendə düşüncə tərzi, ən yüksək səviyyədə keyfiyyətin əldə edilməsində əhəmiyyətli güclərdən biri olmaqdadır .
        Yaxşılaşdırma, işçi formasında, insanın resurs olaraq görülməsini, müəssisənin xaricində də bu resurslara marağın göstərilməsini, tədris və inkişafına əhəmiyyət verib onun yerinə yetirilməsini, işçiləri sadəcə əmək məhsuldarlığı sayəsində ərsəyə gətirdikləri nəticələr səbəbilə deyil, yaxşılaşdırma prosesində göstərdikləri zəhmətə görə qiymətləndirməyi qarşısına məqsəd qoyan bir sistemdir. Proses baxımından isə onların qorunmasını, yaxşılaşdırma tədbirlərinin alınmasını və proseslərin təkmilləşdirilməsini, bazardakı dəyişikliklərə və inkişafa sürətlə cavab verə bilən və maliyyələri azaldaraq yaxşılaşdırma faəliyyətlərinin daha qısa müddətdə həyata keçirilməsini təmin edən sistemdir. 
        Yaxşılaşdırma  keyfiyyət prosesinin keyfiyyət hədəflərinin təhlil nəticələrini məlumat analizlərini, düzəldici və qabaqlayıcı fəaliyyətlər və idarə etmənin nəzərdən keçirilməsindən istifadə edərək KİS-nin fəaliyyətinin daima yaxşılaşdırılmasını nəzərdə tutur.Daimi yaxşılaşdırma aşağıdakıları özundə əks etdirir:
· Ölçmə,təhlil və məlumatların analizi ilə yaxşılaşdırma trendini təmin etmək üçün fəaliyyətlərin həyata keçirilməsi
· Daimi yaxşılaşdırmanın keyfiyyət siyasətində öhdəliklərin götürülməsi və idarə etmənin öhdəlikləinə bağlılığı
· Keyfiyyət  hədəflərinin ölçülə bilən  və daimi yaxşılaşdırma fəaliyyəti ilə bağlı olması 
